
Svar på varsel om oppstart og høyring av planprogram for regional plan for 
verdiskaping og kompetanse - Vestland fylkeskommune 

Vi viser til brev datert 26.08.2025.  
 
Saka gjeld  
Regional plan for verdiskaping og kompetanse skal gje overordna rammer, prinsipp og 
konkrete føringar for utvikling av næringsliv, arbeidsplassar og kompetansefeltet i Vestland 
fylke. Planen skal bidra til felles forståing av utfordringar, moglegheiter og utviklingsbehov, 
og styrka samordning og samarbeid mellom offentlege og private aktørar innanfor feltet.  
 
Statens vegvesen si rolle i planlegginga 
Statens vegvesen har ansvar for at føringar i Nasjonal transportplan (NTP), statlege plan-
retningslinjer for arealbruk og mobilitet, vegnormalane og andre nasjonale og regionale 
arealpolitiske føringar blir ivaretekne i planlegginga.  
 
Vi skal bidra til å følgje opp FNs berekraftsmål retta mot transportsektoren gjennom 
oppfølgingar av NTP-måla der hovudmålet er eit effektivt, miljøvennleg og trygt 
transportsystem i 2050. Under er det fem likestilte mål;   

• Enklare reisekvardag og auka konkurranse for næringslivet 
• Bidra til oppfylling av Noregs klima- og miljømål 
• Nullvisjon for drepne og hardt skadde i trafikken 
• Effektiv bruk av ny teknologi 
• Meir for pengane 

 
Vi uttalar oss som forvaltar av riksveg på vegne av staten og som statleg fagmynde med 
sektoransvar innanfor vegtransport. Vårt sektoransvar for vegnettet inneber eit overordna 

ansvar for at trafikktryggleik, framkomme, universell utforming, klima- og miljøomsyn,  og 
heilskapleg bypolitikk blir ivareteke i alle planforslag som vedkjem samferdsel. Gjennom vårt 
sektoransvar skal vi bidra til samarbeid mellom aktuelle myndigheiter, næringsliv og 
innbyggarane med mål om ei berekraftig utvikling.  
 
Statens vegvesen sitt innspel til planarbeidet 
Vi har gitt uttale til planprogrammet til regional plan for areal og mobilitet. I den grad desse 
to planane har felles interessefelt, kan ein legge fråsegna også til grunn for regional plan for 
verdiskaping og kompetanse.  
 
Ut over det har vi ikkje vesentlege merknader til planen.  

Med helsing 
 
Torun Emma Torheim 
seksjonsleiar Torbjørn Hasund 

